
PASQYRIMI I FIGURES SE ISA BOLETINIT, SIPAS
BURIMEVE DOKUMENTARE DHE SHTYPIT BULLGAR
MK 1912

N¢ periudhén e fundit té Rilindjes, nj€ nga synimet kryesore
té Lévizjes Kombétare Shqiptare (LKSH), ishte pérmbyllja e procesit
té pavarésis€ kombétare nga sundimi disashekullor osman. Né kété
drejtim, njé ndér kérkesat kryesore ishte bashkimi i katér vilajeteve
me shumicé shqiptare, gjé q€ binte ndesh me synimet e politikés
zyrtare bullgare. Késaj t€ fundit i konvenonte qé pakénaqésia e
shqiptaréve t€ merrte pérmasa mé t€ médha, andaj né disa momente
edhe e stimulonte até, gj€ qé shihet edhe né disa burime dokumentare
dhe organe t€ shtypit bullgar t€ asaj periudhe.

Pér mé tepér, népérmjet kétyre burimeve, kuptojmé se derisa
zhvilloheshin kryengritje né€ veri té viseve shqiptare, t€ cilat ishin
jashté territoreve q€ pretendonte politika bullgare, kjo e fundit 1
shikonte me simpati l€vizjet kryengritése shqiptare. Por, né
momentet kur cenoheshin pretendimet bullgare, 1évizja kryengritése
shqiptare vlerésohej si armiqésore dhe etiketohej né ményrén mé t&
vrazhdé dhe té ashpér. Kjo politiké shtetérore e Bullgarisé gjaté

viteve 1908-1912, nuk ishte stabile, dhe ajo né disa momente
reflektohej edhe si konfuze, sidomos né periudhén kur filluan
bisedimet pér té krijuar Aleancén Ballkanike, kur interesat e saja
binin ndesh me synimet e Serbisé dhe Greqisé pér Ballkanin'.

Pér trimin me nam t€ Kosovés, 1 cili deri né frymén e tij té
fundit, nuk e dorézoi koburen nga brezi, jan€ interesuar mjaft gazeta
té kohés, g€ botoheshin né gjuhé té ndryshme anekénd Ballkanit,
Evropés e mé gjeré. Ato trajtojné segmente t€ shumta t€ veprimtarisé
s€¢ Isa Boletinit, e veganérisht né periudhén e Kryengritjes sé&
Pérgjithshme shqiptare t€ vitit 1912, rrugétimit t€ tij népér disa
gendra evropiane dhe né Londér, ku shkoi pér té€ protestuar kundér
vendimeve t€ padrejta t€ Konferencés sé Ambasadoréve. Késaj
radhe, n€ fokusin e interesimit ton€, éshté pasqyrimi i figurés s€ Isa
Boletinit né disa burime dokumentare, e sidomos népér organet e
shtypit bullgar gjaté vitit 1912.

N¢ té vérteté, shtypi bullgar 1 ndigte me interes t€ madh té
gjitha zhvillimet e Lévizjes Kombétare Shqiptare, sidomos né
periudhén e fundit t&€ saj, n€ prag té shpalljes sé Pavarésisé sé
Shqipéris€. Politika zyrtare bullgare ishte e interesuar qé t€ pércjellé
ngjarjet dhe pérfundimet e Kryengritjes s¢ Pérgjithshme t€ vitit 1912,
né€ ményré q€ né momente t€ caktuara, t€ shfrytézojé situatat pér t&
jetésuar projektet e dala nga Traktati i Shén Stefanit. Pasqyrim mé i
ngjeshur 1 ngjarjeve g€ lidheshin me fatin e Shqipéris€ dhe
shqiptaréve né kété periudhé, haset né gazetat n€ gjuhén bullgare:
“Makedonia”, “Pravo”, “Vesti”, “Vardar”, “Preporec”, “Bullgaria”,
“Ballkanska zora”, etj. Madje, shpeshheré né kéto gazeta, LKSH-ja
dhe zhvillimet e saj, hasen né ballinat apo faqet e para t€ tyre, e qé
flet pér vémendjen e madhe g€ kishte Bullgaria dhe bullgarét pér

! Skender Asani & Sevdail Demiri, Vilajeti i Manastirit dhe LKSH né vitet 1911-
1912 (dokumente bullgare), Fondacioni Dauti, Shkup, 2015, f. 7.

Shqipériné dhe shqiptarét. Né to flitet pér zhvillimet e Kryengritjes
s€ Pérgjithshme shqiptare, gjendjen e popullsis€ bullgare né territoret
shqiptare, veprimet e diplomacisé s€ huaj, etj. Kurse, me interes t&
vecanté jané kronikat ku paraqiten raportet né mes t€ udhéheqésve
kryesoré t&€ LKSH-s€, pérkatésisht n€ mes t€ Isa Boletinit, Bajram
Currit, Hasan Prishtinés, Idriz Seferit et;.

Figura markante e lévizjes kryengrit€se shqiptare, Isa
Boletini, vecohej né€ shtypin bullgar si njé tribun popullor, 1 cili
vlerésohej si udhéheqés i shquar ushtarak, dhe si njé figuré
unifikuese n€ momentet kyce t& kryengritjes. Pra, gjaté vitit 1912,
emri 1 Isa Boletinit ishte i1 pranishém népér shumé raporte
diplomatike dhe népér shumé faqe té gazetave bullgare, pérmes té
cilave pasqyrohet figura dhe aktiviteti i1 tij ushtarak dhe politik,
sikurse edhe raportet mes udhéheqésve té kryengritjes. Ké€shtu, p. sh.
né raportin konfidencial t€ ministrit Mbretéror bullgar t€ autorizuar
né Romé, drejtuar ministrit t€ Punéve té Jashtme dhe Ministrisé sé€
Fesé, mé daté 10 janar 1912, Isa Boletini cilésohet si “Kryengritési i
shquar shqiptar™?, 1 cili s€ bashku me kryengritésit né Lumé,
Gjakové, dhe Malésin€ e Shkodrés, mé né fund kané shkuar né
Shalg€, qé té takohen dhe té€ merren vesh me udhéheqésin e atjeshém
t¢ Dukagjinit. ME tej, nga njé raport i ministrit Mbretéror t&
autorizuar n€ Beograd, drejtuar ministrit t€ Punéve t€ Jashtme dhe t&
Fes€ sé Bullgaris€, mé daté 25 prill 1912, theksohet forca e madhe
ushtarake e kryengrit€sve shqiptar€. Sipas raportit, Isa Boletini nga
Mitrovica, ishte njé nga udhéheqésit mé t&€ sigurt ushtarak, i cili
dispononte njé forc€ t&€ madhe kryengrité€sish me rreth 5 000 pushké>.
Kryengritjen e Pérgjithshme té vitit 1912, pjesa mé e madhe e shtypit
bullgar e kishte cilésuar si lévizje shumé serioze, me nj€ karakter té

2Po aty, f. 51.
3Po aty, f. 82.

forté revolucionar dhe gjithépopullor, edhe pér faktin se né krye té
saj ishin ish-deputetét e Parlamentit osman, dhe kreré té tjeré t&
njohur, si: Hasan Prishtina, Isa Boletini, Ismail Qemali, Bajram
Curri, Idriz Seferi, Mehmet Pashé Dérralla, Dervish Hima, Nexhip
Draga, etj*. Kéta ishin personalitete t€ njohura dhe me ndikim té
madh né masén e gjeré popullore shqiptare, andaj thirrjes s€ tyre pér
luft€ t€ armatosur kundér sundimit shuméshekullor osman, pa
hezitim do t’1 bashkéngjitej 1 gjithé populli shqiptar i kétyre trevave
qé 1 pérfagésonin.

Gazeta bullgare g€ asokohe botohej né Selanik, “Pravo”, né
fillim t€ muajit gershor t€ vitit 1912, shkruante se “Isa Boletini
shpalli kushtrimin se do t&€ ngritet kundér pushtetit osman, dhe se
Lévizja Kombétare Shqgiptare do njé vémendje t€ posagme’. Po né
kété gazeté t€ datés 15 gershor 1912, njoftohej opinioni bullgar dhe
ali mé 1 gjeré, se “Isa Boletini bén mobilizimin e pérgjithshém té
popullit né€ lufté kundér pushtetit osman”. Kurse, n€ informatén e 23
gershorit pér kryengritjen shqiptare, theksohej se “Shqiptarét i kané
larguar grat€ dhe fémijét nga fshatrat e largéta, ndérsa familja e Isa
Boletinit nuk &shté larguar. Ushtria pérfundimisht i ka sulmuar
kryengritésit. Internimi i tyre €shté i pashmangshém”. Pérmes kétyre
raporteve, njoftohej pér karakterin e fort€ t€ Isa Boletinit, i cili po e
rrezikonte edhe familjen e tij pér idealet e larta kombétare.

Gazeta tjetér bullgare me emrin “Bullgaria”, mé 2 korrik
1912 shkruante se “Né Shqipériné Veriore, udhéheqés 1
pakontestueshém é&shté Isa Boletini, dhe sot pushteti turk (osman, v.

* Pamus A6xymu, Byeapckuom neuam 3a arbanckomo eocmanue 00 1912 200una,
T'JTACHUK, UnacTtuTyT 32 HanmoHallHa UcTopHja, Cromje, 42, 2, 1988, f. 88.

5 Ilemwxenunero B Anbanus, “Ilpaeo”, Conyn, 7.6.1912; Gazetat bullgare atéheré e
llogaritnin kohén né bazg t€ kalendarit Julian, i cili dallon pér 13 dit€ nga kalendari
i ri Gregorian, té cilin e pérdorim edhe sot.

j.) nuk mund t’i béné pér vete, jo vetém se elementin paqgésor, por
edhe oficerét dhe ushtarét té cilét jané thirrur né konsultime.

T¢ gjithé komandantét, n€ mesin e t€ ciléve edhe Feti Pasha,
e simpatizojné Lévizjen Kombétare Shqiptare™. Kurse, sérish gazeta
“Pravo”, mé datén 5 korrik 1912, duke informuar pér rrjedhén e
kryengritjes shqiptare, shkruan se “Kryengritésit nén udhé&heqjen e
Isa Boletinit, ¢armatosén shumé ushtaré osmané, ndérsa shumé té
tjeré iu bashkéngjitén pér shkak té autoritetit t&€ madh té tij”’. ME
datén 19 korrik 1912 gazeta tjetér bullgare me emrin “Preporec”,
njoftonte se “Isa Boletini n€ krye t&€ 5 mijé kryengritésve éshté nisur
nga Mitrovica drejt Prishtin€s, ku ishin mbledhur udhé&heqésit
kryesoré shqiptaré dhe shumé ushtaré t€ dezertuar, té cilét iu kishin
bashkéngjitur aradhave t€ Isa Boletinit, dhe me urdhér t€ tij ishte
parandaluar qé t€ gjuhet népér qytet. Pjesa mé e madhe e armatimit té
garnizoneve osmane tash ishin né dispozicion t€ Isa Boletinit™s.

Edhe gazeta tjetér “Vardar” e datés 25 korrik, informonte se:
“Né Pazarin e Ri t& Sanxhakut, i gjithé pushteti ishte né duart e Isa
Boletinit™, gjé qé fliste pér forcén e madhe ushtarake dhe
organizative t€ kétij trimi. Kurse, duke informuar rreth pérgatitjes pér
hyrjen e mijéra kryengrité€sve shqiptaré n€ kryeqendrén e Vilajetit té
Kosovés-Shkup, gazeta “Pravo™, e 11 gushtit, shkruan se: “Sipas
déshmive té gazetés “Independent” nga Shkupi, me kérkes€ t€ Riza
Beut, Bajram Currit dhe Isa Boletinit, ishte urdhéruar q¢ kompania
hekurudhore t’i vé n€ dispozicion 6 trena n€ shérbim té kryengrit€sve
shqiptaré”®. Kéto trena pastaj do t€ bénin bartjen e mijéra

¢ BpctanueTo B Anbanus, “bwreapus”, Codus, 2.7.1912.

7 Jipwxenneto B Anbanus, “IIpaso”, Conyn, 5. 7. 1912.

8 Xponuxka, “Ilpsanopey”, Codus, 19. 7. 1912.

° EnHa XapaKTepUCTHKA Ha TONOXEeHHETo B Anbanus, “Bapaaps’, Codus, 25. 7.
1912.

19 PazoruBanero Ha An6annure, “IIpaso”, Conys, 11. 8. 1912.

kryengrité€sve shqiptaré nga shumé ané t&€ Kosovés, nga Ferizaj deri
né Shkup, kur hyné triumfalisht né kryeqendrén e Vilajetit té
Kosovés. Gazeta “Makedonija”, e 12 gushtit, duke u thirrur né
burimet e gazetés tjetér bullgare “Novoe vreme”, shkruan se né
kampin kryengrit€s shqiptaré, kishte dallime né géndrimet e tyre:
“Digka kérkonte Isa Boletini, e digka tjeté€r Ismail Qemali, dhe
krejté€sisht digka tjetér Hasan Prishtina, por kur béhej fjalé¢ pér
kérkesat esenciale, t€ gjithé pajtoheshin, si: pér té€ eméruar njé
guvernator gjeneral, qé shqiptarét shérbimin ushtarak ta bénin né
Shqipéri, q€ né shkolla t&€ mésohet gjuha shqipe, q& té
démshpérblehen t€ gjithé pér shtépité e rrénuara nga ushtria osmane,
qé tatimet t€ mbesin n€ Shqipéri, dhe pér t& drejtén e mbajtjes s€
arméve”!l.

Kétu shihet largpamésia e shumicés sé udhéheqésve kryesoré
té kryengritjes, t€ cilét edhe pse kishin divergjenca mendimesh né
shumé plane rreth organizimit t& lufté€s, por kur ishin né pyetje
kérkesat kryesore, kishin mirékuptim mes vete. Po kjo gazeté, mé 26
gusht informonte opinionin se “Isa Boletini ka hyré me mijéra
kryengrités né qytetin e Mitrovicés”. Edhe né njé intervisté té
zhvilluar né Prishtiné pas déshtimit t€ bisedimeve shqiptaro-osmane
nga gazetari 1 gazetés bullgare “Vardar”, me prijésin e kryengritjes
Hasan Prishtina, kuptojmé se n€ mesin e udhéheqésve té kryengritjes
nuk ka pércarje, dhe se shqiptarét né kété fazé kané€ konsensus
nacional pér té bashkuar katér kalemat (katér vilajetet e Kosovés,
Shkodrés, Manastirit dhe Janinés)'?2. Mé 4 shtator 1912, gazeta
“Makedonija” njoftonte se “Nga ¢lirimi 1 Shkupit, e gjithé
administrata né Mitrovic€, Prizren, Vushtrri, Tetové, administrohet

' Makenonus u Anbanus, “Makenonus‘, Copus, 12. 8. 1912.
12 Skender Asani, Kryengritia e Pérgjithshme Shqiptare e vitit 1912, sipas
burimeve bullgare, SHB “Shkupi”, Shkup, 2010, f. 107.

nga prijésit e Komitetit Popullor Shqiptar. Ky komitet kishte té drejta
té gjéra, dhe né Mitrovic€, udhéheqés i kétij komiteti ishte Isa
Boletini”'?. Né disa pjesé t&€ shtypit bullgar, hapésiré e duhur 1 jepet
edhe euforis€ s€ shqiptaréve me rastin e ¢lirimit t€ Shkupit nga ana e
forcave kryengrit€se shqiptare gati se pa asnjé reagim té
administrat€s dhe ushtrisé turke, e cila po numéronte ditét e fundit té
pushtetit né Ballkan. N& ndérkohé, né€ tetor t&€ vitit 1912 filloi Lufta e
Paré Ballkanike, nga ana e Malit t€ Zi, e m& pas Serbis¢, Bullgarisé
dhe vendeve tjera. Edhe njé tekst tjetér qé¢ e kemi hasur tek
pérmendet Isa Boletini, &shté ai né gazetén tjetér bullgare
“Ballkanska zora”, e cila mé 19 néntor 1912, shkruante pér
depértimin e ushtris€ serbe né veri t€ Shqipérisé, deri né aférsi té
malésisé s€ Lumés, ndérsa thekson se “t€ gjitha fiset e Lumés 1 ishin
bashkuar Isa Boletinit™!4.

Si¢ shihet, interesimi 1 politikés zyrtare bullgare, sikurse edhe
1 opinionit t€ gjeré bullgar, n€ periudhén e vlimeve t&€ médha t€ vitit
1912, ishte mjaft i theksuar pér zhvillimet e hovshme né Lévizjen
Kombétare Shqiptare. Meqé Isa Boletini ishte njéra nga figurat kyge
té késaj kryengritjeje, veprimtaria e tij do t& regjistrohej hap pas hapi,
duke dhéné késhtu njé tablo mé té ploté t&€ késaj figure t& dalluar
historike. Meqgenése veprimtaria e trimit t€ Boletinit ndeshej me
interesat bullgare né territoret e banuara me shqiptaré t&€ Magedonisé,
politika dhe shtypi bullgar, n€ disa raste tentojné t€ njollosin figurén
e Isa Boletinit, (duke e vendosur até n€ gjoja taborin e veprimtaréve
serbofil€), por kjo tendencé asnjéheré nuk do t€ mund t€ jeté
argumentuese dhe bindése. Isa Boletini ishte dhe mbetet njé figuré
emblematike né historiné kombétare shqiptare, i cili edhe sot e késaj

13 By Anbanus, “Makenonus‘, Copus, 4. 9. 1912.
14 O6ezopxxapaneTo Ha AnGanus, “bankancka 3opa“, Copus, 19. 11. 1912.

dite reflekton unitet, guxim dhe krenari pér kombin shqiptar né té
gjitha trojet e veta etnike.

Sevdail DEMIRI

SUMMARY

THE REPRESENTATION OF ISA BOLETINI ACCORDING
TO BULGARIAN PRESS AND DOCUMENTS IN 1912

This paper treats some documentary sources as well as some
press published articles from the Bulgarian press in 1912 that
mention Isa Boletini and the National Albanian Movement at the
time. Based on the researched material, we have noticed that the
personality of Isa Boletini is an inseparable figures of all the reports
written at the time, particularly so whenever Albanians and the
developments in the National Albanian Movement were mentioned.

The General Uprising of 1912 was considered a serious
movement by the Bulgarian press, according to which the uprising
had a strong revolutionary character, mostly because its leaders were
former chairmen of the Ottoman Parliament and other public political
figures, such as Hasan Prishtina, Isa Boletini, Ismail Qemali, Bajram
Curri, Idriz Seferi, Mehmet Pashé Deralla, Dervish Hima, Nexhip
Draga, etc. These were renowned personalities with a great influence
upon the Albanian people, which is why the Albanians responded to
their call for armed resistance against the century long Ottoman
occupier. As presented in this paper, it appears that the interest of the
official Bulgarian policies likewise the general Bulgarian opinion
during the period of 1912 was mostly focused on the rapid
developments of the National Albanian Movement. Seeing that Isa

Boletini was one of the main figures of this uprising, his activity was
closely followed, leaving thus a complete tableau of this renowned
historical figure with who the National Albanian Movement is often
identified.



